
INSON QADR-QIMMATI KONSEPSIYASINING DAVLAT
VA HUQUQ TO'‘G'RISIDAGI TA’LIMOTLARDAGI ASOSIY
MASALALARI

Muxiddinova Firyuza Abdurashidovna,

Toshkent davlat yuridik universiteti

Davlat va huquq nazariyasi sho‘basi professori, yuridik fanlar doktori
ORCID: https://orcid.org/0000-0003-1721-0189

e-mail: feruza.mukhitdinova@gmail.com

Annotatsiya. Maqolada inson qadri tushunchasining davlat va huquq to'grisidagi
ta’limotlardagi genezisi hamda evolyutsiyasi qiyosiy-huquqiy nuqtayi nazardan tahlil etiladi. Inson
qadri zamonaviy huquq tizimlarining aksiologik poydevori va inson huqugqlari konsepsiyasining
me’yoriy o‘zagi hisoblanadi. Biroq uning doktrinal ildizlari ko‘pincha faqat G‘arb falsafiy
an’anasi bilan bog‘lanadi. Tadqiqotning maqsadi qadimgi Sharq, antik davr, o‘rta asrlar Sharq
mutafakkirlari hamda G‘arb siyosiy-huquqiy tafakkuridagi inson qadri konsepsiyalarining
vorisiyligi va o‘ziga xosligini aniqlash, shu asosda ushbu prinsipning O‘zbekiston Respublikasining
yangi tahrirdagi Konstitutsiyasidagi ifodasini asoslashdan iborat. Tadgqiqot qiyosiy-huquqiy,
tarixiy-huquqiy, germenevtik va sivilizatsiyaviy metodlarga tayanadi. Tahlil natijasida inson
qadrining axloqiy-diniy kategoriyadan falsafiy prinsipga, so‘ngra universal huquqiy normaga
aylanish bosqichlari ochib beriladi hamda “Avesto”, Abu Nasr Forobiy, Yusuf Xos Hojib va Alisher
Navoiy merosining doktrinal ahamiyati asoslanadi. Maqolaning ilmiy yangiligi shundan iboratki,
unda inson qadri g‘oyasi Sharq va G‘arb siyosiy-huquqiy tafakkurini yagona qiyosiy doirada
birlashtirgan holda, huquqiy ta’limotlar tarixi konteksti nuqtayi nazaridan tahlil qilinadi. Tadqiqot
natijalari huquq ijodkorligi, huquqiy ta’lim va sud amaliyotida inson qadri prinsipini qo‘llashni
takomillashtirishga xizmat qiladi. Xulosada milliy huquqiy meros va umuminsoniy standartlar
uyg‘unligi bo'yicha aniq takliflar ilgari suriladi.

Kalit so‘zlar: inson qadri, huquqiy ta’limotlar, tabiiy huquq, konstitutsiyaviylik, Sharq
mutafakkirlari, Kant falsafasi, inson huquqlari, O‘zbekiston Konstitutsiyasi

OCHOBHBIE BOITPOCbI KOHHEIIIWHX YEJIOBEYECKOI'O IOCTOMHCTBA
B YYEHHUAX O TOCYJAAPCTBE U IIPABE

MyxuaauHoBa ®upro3a A6aypalinjoBHa,

JIOKTOP I0PUJUYECKHX HayK, mpodeccop

CEeKTOpa TeOpHH rocyZiapCcTBa U MpaBa

TalKeHTCKOTO rOCy/1apCTBEHHOT0 OPUAUIECKOTO YHUBEPCUTETA

AHHO"’IGI{U.H. B cmamve c n03u14u17 CpasHUMeE/IbHO-NPpAasoe020 nodxoda aHa/au3upyromcs

2eHe3UC U 380/1YUsl NOHAMUA 4Yes1086e4YeCKoz0 docmouHcmsa 8 YUYeHusax o zocydapcmee u npaee.
Yesnoseueckoe O0OCMOUHCMBO s68/51emCcsl  AKCUO/102U4ecKoll  0CHOB80ll COBpPpEMEHHbIX Npasosebix

cucmem U HOPMAMUBHbIM 510pOM KOHYenyuu npas 4eno8ekd, O00HAKO e20 OJOKMPUHA/IbHble
UCMOKU 3a4acmyro  C8s3blearomcs UCKAKYUMeAbHO ¢ 3anadHol ¢guaocodckoli mpaduyuell.
Llenb uccanedosaHusi 3akarwuvaemcsi 8 6blsigAeHUU NpeeMcmeeHHOCMU U €80eobpasust KoHyenyull
yesnogeveckozo docmouHcmea, copmuposaswiuxcsi Ha [lpesHem Bocmoke, 8 aHMUYHYI 3N0Xy, 8
mpydax cpedHegeKosbIX Mblcaumeell Bocmoka, a makyice 8 3anadHoll noAumMuKo-npagogoll Muicau,
U 8 060CHOBAHUU HA 3MOLl 0OCHOBe ompaxceHusi AHHO20 NpuHyuna e Hosol pedakyuu KoHcmumyyuu
Pecnybauku Y36ekucmaH. HccaedosaHue OCHOBAHO HA NPUMEHEHUU CPAasHUME/AbHO-NPA808020,
UCMOPUKO-NPasoso20, 2epMeHe8mMuU4ecko20 U Yueuau3ayuoHHo20 memodos. B pe3ysabmame aHaausa
pacKpbI8amMcsi amansbl MpaHc@hopmayuu 4ea108e4ecko20 00CMOUHCMeEa U3 HpagCmMeeHHOo-peaU2U03HOU
Kamezopuu 8 unoco@dckull npuHyun, a 3amem - 8 yHug8epcaabHyr npasosyio Hopmy. 06ocHogbleaemcsi
dokmpuHa/ibHOe 3HayeHue «Asecmbuly, a makxce Hacaedus A6y Hacpa @apabu, cyda
Banacazynu u Aauwepa Hasou. HayuHasi HO8U3HA cmambvu 3aKjal04aemcsi 8 ucciedosaHuu udeu
yes08e4eck020 docCmMouHCMea 8 KOHMeKcme ucmopuu npasosslx y4eHull nocpedcmeoMm o6seduHeHus
nosumuko-npasogoil Mmvicau Bocmoka u 3anada 6 eduHom cpasHUMe/NbHOM NpPOCMpaHcmae.
Pesysabmameol uccaedogaHust Mo2ym cnocob6cmeosams CO8epuleHCME08AHUN NPUMEHeHUsl NpUHYuna
yes108e4eck020 dOCMoOUHCMBa 8 npasomeop4ecmae, pudUYeckoM 06pa3osaHuu U cydebHoll npakmukxe.
B 3akawueHuu 8bidguearomcsi KOHKpemHble Nped/aoxdceHus Nno 2apMOHU3AyuU HAYUOHA/NbHO20
npasosozo Hacaedus u obuevesnosevecKkux cmaHoapmos.

Katouesvie csao08a: uvesnoseweckoe 00OCMOUHCMBO, NPABOBbIE YYEHUS, ecmecmeeHHOe Nnpaso,
KOHCMUmMyyuoHaausM, muicaumenu Bocmoka, ¢guaocogpusi Kanma, npasa uesnoeeka, KoHcmumyyus
Y36ekucmana

KEY ISSUES OF THE CONCEPT OF HUMAN DIGNITY IN THE DOCTRINES OF STATE AND
LAW

Mukhiddinova Firyuza Abdurashidovna,

Professor of the Department of Theory of State and Law,
Tashkent State University of Law,

Doctor of Science in Law

Abstract. The article analyzes the genesis and evolution of the concept of human dignity in
doctrines of state and law from a comparative-legal perspective. Human dignity serves as the
axiological foundation of modern legal systems and the normative core of the human rights concept;
however, its doctrinal roots are often associated solely with the Western philosophical tradition. The
objective of the study is to identify the continuity and distinctiveness of human dignity concepts in
ancient Eastern, classical Antique, and medieval Eastern thinkers, as well as in Western political and
legal thought, and on this basis, to substantiate the expression of this principle in the new edition of
the Constitution of the Republic of Uzbekistan. The study relies on comparative-legal, historical-legal,
hermeneutic, and civilizational methods. The analysis reveals the stages of human dignity’s
transformation from a moral-religious category into a philosophical principle, and subsequently into
a universal legal norm. It also substantiates the doctrinal significance of the heritage found in the
“Avesta”, as well as in the works of Abu Nasr al-Farabi, Yusuf Khas Hajib, and Alisher Navoiy. The
scientific novelty of the article lies in analyzing the idea of human dignity within the context of the
history of legal doctrines by integrating Eastern and Western political-legal thought into a unified
comparative framework. The results of the study can be utilized to improve the application of the
human dignity principle in law-making, legal education, and judicial practice. In conclusion, specific
proposals regarding the harmony between national legal heritage and universal standards are
presented.

Keywords: human dignity, legal doctrines, natural law, constitutionality, Eastern thinkers, Kantian

philosophy, human rights, Constitution of Uzbekistan

Kirish

Inson qadri zamonaviy huquq tizimla-
rining aksiologik poydevori bo‘lib, u inson
huquqlari konsepsiyasining manbayi va
me’yoriy o‘zagi sifatida e’tirof etiladi. Ikkinchi
jahon urushidan keyingi davrda inson qadri
xalgaro huquq va milliy konstitutsiyalarning
markaziy kategoriyasiga aylandi. Ya’'ni Inson
huquglari umumjahon deklaratsiyasi insoni-
yat oilasi barcha a’zolariga xos qadr-qimmatni
erkinlik, adolat va tinchlikning asosi deb e’lon
qildi. 2023-yil 30-aprelda umumxalq refe-
rendumida qabul qilingan yangi tahrirdagi
O‘zbekiston Respublikasining Konstitutsi-
yasida inson qadr-qimmatini himoya qilish
davlatning oliy vazifasi sifatida mustahkam-
landi. “Yangi O‘zbekiston” islohotlari stra-
tegiyasida esa “inson gadri uchun” tamoyili
davlat siyosatining ustuvor yo‘nalishi etib bel-
gilandi. Ayni shu holat mazkur kategoriyaning
doktrinal genezisini, ya'ni davlat va huquq
to‘grisidagi ta’limotlar tarixida inson qadri
g‘oyasi qanday shakllangani va rivojlanganini
chuqur o‘rganish zaruratini keltirib chigara-
di. Zero, konstitutsiyaviy matnga Kiritilgan
tushunchaning mazmunini uning intellektual
tarixisiz to‘g'ri talqin qilib bo‘lmaydi.

Magolaning magqgsadi davlat va huquq
to‘g'risidagi  ta’limotlarda  inson  qadri
g‘oyasining evolyutsiyasini qiyosiy tahlil
etish, Sharq va G‘arb siyosiy-huquqiy tafak-
kuridagi yondashuvlarning vorisiyligi hamda
o‘ziga xosligini aniqlash, shu asosda ushbu
prinsipning O‘zbekiston konstitutsiyaviy ta-
raqqiyotidagi o‘rnini asoslashdan iborat. Ye-
chilishi lozim bo‘lgan asosiy masala shundan
iboratki, huqugshunoslik doktrinasida inson
gadri ko‘pincha fagat G‘arb falsafiy an’anasi,
xususan, I. Kant ta’limoti mahsuli sifatida
talgin etiladi. Vaholanki, Markaziy Osiyo,
umuman, Sharq mutafakkirlari merosida ush-
bu g‘oyaning teran ildizlari mavjud. Mazkur
bir tomonlama yondashuvni bartaraf etish
milliy huquqiy o‘zlikni anglash va huquqiy
ta’lim mazmunini boyitish nuqtayi nazaridan
muhim ahamiyat kasb etadi.

E-ISSN 2181-1148
ISSN Z181-319X

Mazkur tadqgiqotda inson qadri xalgaro-
huquqiy institut yoki inson huquglarining
alohida turi sifatida emas, balki davlat va
huquq haqidagi ta’limotlar tarixida shakllan-
gan fundamental siyosiy-huquqiy g‘oya sifa-
tida o‘rganiladi. Shu bois tadqiqotning asosiy
predmeti inson qadrining xalqaro-huquqiy
himoya mexanizmlari emas, balki turli tarixiy
davrlarda davlat, hokimiyat, adolat, erkinlik
va shaxsning huquqiy maqomi haqidagi
ta’limotlarda ushbu kategoriyaning mazmuni
ganday shakllangani va o‘zgarganini anig-
lashdan iborat. Inson huquglari umumjahon
deklaratsiyasi hamda zamonaviy konstitut-
siyaviy normalarga murojaat qilinishi esa
mustaqil xalqaro-huquqiy tahlil magsadini
ko‘zlamaydi, balki ko‘p asrlik siyosiy-huquqiy
tafakkur evolyutsiyasining zamonaviy nor-
mativ natijasini ko‘rsatishga xizmat qiladi.
Shu nuqtayi nazardan, tadqiqot davlat va
huquq nazariyasi hamda huquqiy ta’limotlar
tarixi doirasida inson qadri g‘oyasining dokt-
rinal genezisi, tarixiy transformatsiyasi va
zamonaviy huquqiy tafakkurga ta’sirini ochib
berishga qaratilgan.

Adabiyotlar tahlili shuni ko‘rsatadiki,
inson qadri muammosi xorijiy yuridik fanda
keng tadqiq etilgan. K.Makkraden inson
gadrining sud amaliyotidagi talginlarini tahlil
etib, ushbu tushuncha turli huquq tartibla-
rida bir muncha xil mazmun kasb etishini
ko‘rsatgan (McCrudden, 2008). Habermas
(2010) inson gadrini inson huquqlarining ax-
loqiy manbayi va ularni yaxlitlashtiruvchi ka-
tegoriya sifatida asoslagan. ]. Uoldron qadr-
gimmatni tarixan yuqori tabaqalarga xos
bo‘lgan magomning barcha insonlarga tatbiq
etilishi, ya'ni “maqomning universallashuvi”
sifatida izohlaydi (Waldron, 2012). A. Barak
(2015) inson qadrini ham konstitutsiyaviy
gadriyat, ham mustaqil konstitutsiyaviy hu-
quq sifatida tavsiflaydi. M. Rozen va ]. Kateb
ushbu tushunchaning falsafiy asoslarini tad-
qiq etgan (Rosen, 2012; Kateb, 2011). Ayni
paytda tanqidiy yondashuvlar ham mavjud.
Jumladan, K. O‘Mahoni qadr-qimmatning

mustaqil huquq sifatidagi maqomiga shubha
bildiradi (O‘Mahony, 2012). ]. Donnelli esa
inson huquqlari va inson qadri o‘rtasidagi
nisbatni g‘ayrig‘arbiy konsepsiyalar misolida
tahlil etadi (Donelly, 1982). Milliy fanda mu-
tafakkirlar merosi asosan falsafiy va ma’naviy
jihatdan o‘rganilgan bo'lib, inson gadrining
huquqiy ta’limotlar tarixidagi izchil qiyosiy
tahlili yetarlicha tadqiq etilmagan. Mazkur
magqola ana shu bo‘shligni to‘ldirishga qara-

tilgan.

Metodlar

Tadqiqotda qiyosiy-huquqiy, tarixiy-
huquqiy, germenevtik va sivilizatsiyaviy

yondashuvlar metodologik asos qilib olindi.
Qiyosiy-huquqgiy metod turli davr va minta-
qalar ta’limotlaridagi inson qadri konsepsi-
yalarini yonma-yon tahlil etish, tarixiy metod
g‘oyaning davriy evolyutsiyasini kuzatish,
germenevtik metod esa manbalarning asl
mazmunini zamonaviy huqugqiy kategoriyalar
bilan bog‘lab talqgin etish imkonini berdi. Tad-
gigot obyekti sifatida qadimgi Sharq yozma
yodgorliklari, antik faylasuflar asarlari, o‘rta
asrlar Sharq mutafakkirlari merosi, Yevropa
tabiiy-huquqiy va klassik falsafiy ta’limotlari
hamda zamonaviy Kkonstitutsiyaviy huj-
jatlar tanlab olindi. Manbalar inson qadri
g‘oyasining shakllanishi va huqugqiy institut-
sionalizatsiyasi nuqtayi nazaridan tanqidiy
tahlil qilindi.

Natijalar

Inson gadri g‘oyasining dastlabki kur-
taklari qadimgi Sharq tafakkurida namoyon
bo‘ladi. Markaziy Osiyo xalglarining eng qadi-
miy yozma yodgorligi bo‘lgan “Avesto”da in-
son ezgu fikr, ezgu so‘z va ezgu amal triadasi
orqali olamdagi ezgulik va yovuzlik kurashi-
ning faol ishtirokchisi sifatida talqin etiladi
(Mahkamov, 2001). Insonning axloqiy tanlov
erkinligiga ega ekanligi haqidagi ushbu ga-
rash uning ichki qadriyatini e’tirof etishning
ilk shakli edi. Inson shunchaki itoat etuvchi
mavjudot emas, balki mas’uliyatli va erkin
shaxs sifatida garalgan. Bu jihatdan “Avesto”
ta’limoti keyingi davrlarda mintagada shakl-

langan adolat va insonparvarlik g‘oyalarining
ma’naviy zamini bo‘lib xizmat qilgan.

Antik davr siyosiy-huquqiy tafakkurida
inson qadri masalasi fazilat (virtus) katego-
riyasi bilan uzviy bog‘liq holda rivojlangan.
Protagorning “inson barcha narsalarning
o‘lchovidir” degan mashhur tezisi falsafiy
tafakkur markaziga insonni qo‘ygan. Aristotel
(2009) ta’'limotida qadr-gqimmat oliyjanoblik
va fazilat bilan bog‘lanadi: uning fikricha,
chinakam hurmatga sazovor inson 0z fazila-
tiga munosib baho beruvchi shaxsdir. Biroq
antik polisda qadr-qimmat hali universal
emas, balki maqomga bog‘liq tushuncha edi.
Ushbu cheklovni yengib o‘tishda stoiklar
ta’limoti hal qiluvchi qadam bo‘lgan. Sitse-
ron “De officiis” asarida inson tabiatining
o‘zida, uning aql-idrokida barcha kishilarga
x0s bo‘lgan ulug'vorlik mavjudligini asoslab,
gadr-gimmatni ilk bor umuminsoniy katego-
riya sifatida talgin etdi (Cicero, 1913). Ana
shu stoikcha universalizm keyinchalik tabiiy
huquq doktrinasining shakllanishiga zamin
bo‘lgan.

O‘rta asrlar Sharq mutafakkirlari merosida
inson qadri g'oyasi oziga xos teranlik bilan
rivojlantirildi. Abu Nasr Forobiy (1993) “Fozil
odamlar shahri” asarida davlatning maqsadini
fugarolarni haqiqiy saodatga yetkazishda
ko‘radi va insonning qadrini uning aql-idroki
hamda kamolotga intilishi bilan bog‘laydi.
E’'tiborga molik jihati shundaki, Forobiy fozil
shahar hokimiga o‘n ikkita talabni qo‘yadi:
uning soglom va barkamolligi, o‘tkir zehni va
kuchli xotirasi, notiglik salohiyati, ilmga mu-
habbati, rostgo‘yligi, oliyjanobligi, adolatpar-
varligi, boylik va lazzatlarga hirs qo‘ymasligi,
zulmdan nafratlanishi hamda qat'iyatliligi.
Ushbu talablar mohiyatan hokimiyatning
legitimligini rahbar shaxsining ma’naviy-
intellektual fazilatlari bilan bog‘lab, davlat
boshlig'iga qo‘yiladigan zamonaviy malaka va
axloqiy mezonlarning ilk doktrinal namunasi
bo‘lib xizmat qiladi. Forobiyning qonunchilik
texnikasiga oid qarashlari ham alohida qim-
matga ega. Mutafakkirning fikricha, qonunlar

mazmuni xalqqa sodda, tushunarli va ular
idrokiga yaqin shaklda yetkazilishi lozim.
Zero, qonun qanchalik sodda tilda bayon etil-
sa, aholining uni o‘rganishi, anglashi hamda
unga og‘ishmay amal qilishi shunchalik oson
kechadi. Ushbu g‘oya qonunlarning aniqligi,
ochiqligi va hamma uchun tushunarli bo‘lishi
to‘g'risidagi zamonaviy huquqiy aniqlik
prinsipi hamda normativ hujjatlar tilining
soddaligi talabining o‘rta asrlardagi teran
ifodasi bo‘lib, aholi huquqgiy madaniyati va
huquqiy savodxonligini yuksaltirishning bu-
gungi vazifalari bilan bevosita hamohangdir.
Forobiy ta’limotida fozil jamiyat aynan inson
kamoloti uchun shart-sharoit yaratuvchi bir-
lashma sifatida talqin etiladiki, bu davlatning
insonga xizmat qilishi haqidagi zamonaviy
konstitutsiyaviy g‘oyaning o‘rta asrlardagi ifo-
dasidir. Abu Rayhon Beruniy (1968) xalglar
madaniyatini xolis o‘rganish asosida barcha
xalq va dinlar vakillarining teng qadrliligi
g‘oyasini ilgari surgan. Bu esa bag‘rikenglik va
kamsitmaslik prinsiplarining doktrinal man-
bayi hisoblanadi. Yusuf Xos Hojibning (1971)
“Qutadg‘u bilig” dostonida adolatli boshqga-
ruv insonning e’zozlanishi bilan o‘lchanadi.
Hukmdorning qadri xalqqa ko‘rsatgan adolati
bilan belgilanadi. Sohibgiron Amir Temurning
“Temur tuzuklari”da mustahkamlangan “Kuch
adolatdadir” tamoyili davlat hokimiyatining
legitimligini fuqarolar huquqlarini himoya qi-
lish bilan bog'laydi. Sharq ta’limotlarida inson
qadri mavhum falsafiy kategoriya emas, balki
adolatli davlat qurilishining amaliy mezoni
sifatida talqin etilgan.

Markaziy Osiyo siyosiy-huquqiy ta’limot-
lari tarixida inson qadri, davlat hokimiyati va
ijtimoiy adolat o‘rtasidagi munosabat Alisher
Navoiy garashlarida yanada rivojlantirilgan.
Uning siyosiy-huquqiy merosida inson qadri
alohida yuridik kategoriya sifatida ifodalan-
magan bo‘lsa-da, hokimiyatning legitimligi,
hukmdorning xalq oldidagi mas’uliyati,
adolat va zulmning o‘zaro qarama-qarshiligi
orqali konseptual mazmun kasb etadi. Navoiy
uchun davlatning qadr-qimmati uning qud-

rati yoki hukmdorning mavqeyi bilan emas,
balki insonga munosabati, xalq farovonligini
ta’'minlashi va adolatsizlikka yo‘l qo‘ymasligi
bilan belgilanadi. Shu ma’noda uning garash-
larida inson davlat boshqaruvining passiv
obyekti emas, balki hokimiyatning axloqiy-
huquqiy bahosini belgilovchi asosiy mezon-
lardan biri sifatida namoyon bo‘ladi.

Alisher Navoiy davlatning barqarorligi,
mamlakat obodligi va xalq farovonligini be-
vosita hukmdorning adolati va inson qadrini
anglash darajasi bilan bog‘laydi. Bu konsep-
tual g‘oya shoirning “Farhod va Shirin”, “Sad-
di Iskandariy” dostonlarida, “Hiloliya” qasida-
si, “Sogiynoma” va ozining ijtimoiy-huquqiy
mezonlarini bayon etgan “Vaqfiya” asarlarida
teran ifodalangan. Xususan, “Xamsa” tarki-
bidagi dostonlarda Sulton Husayn Boyqaro
madhiga keng o‘rin berilar ekan, mutafakkir
uni o'z davrining ideal, adolatli podshohi sifa-
tida tasvirlash barobarida, davlat rahbarining
ma’'naviy qiyofasiga alohida urg‘u beradi.
Shoir “Hiloliya” qasidasi tarkibida Husayn
Boyqaroni shunday ta’riflaydi:

Shohlar darveshi-yu darveshlar shohiki Haq

Shoh qildi suvratin, darvesh qildi siyratin.

Akademik Aziz Qayumov talqginiga ko‘ra,
bu yerdagi “darveshlik” tushunchasi telbalik
emas, balki tuban intilishlardan xolilik, pok
niyatlilik hamda el-yurtga, odamlarga meh-
ribonlikda fidoyi bo‘lishdir (Qayumov, 2014,
p. 65.). Bu esa zamonaviy huquq falsafasidagi
hukumat va rahbar shaxsining ma’naviy
mas’uliyati hamda xalq oldidagi hisobdorligi
tamoyilining o‘rta asrlardagi o‘ziga xos ifo-
dasidir. Shu bilan birga, Navoiy xalqqa jabr-
zulm o‘tkazuvchi zolim hukmdorlarni ayovsiz
fosh etadi. “G‘aroyib us-sig‘ar” devonidagi
mashhur git'asida u shunday yozadi:

Shaho, el javhari jonin chiqarding,

Javohir hirsidin bedod etib fosh.

Chu o‘lgungdur ne osig‘ to‘’kmak oni

Mazoring uzra andogkim, ushoq tosh.

Mazkur lirik misol orqali mutafakkir dav-
lat hokimiyatining instrumental xususiyatini
tanqid qiladi: inson joni va qadri hech qanday

YURIDIK FANLAR AXBOROTNOMASI / BECTHUK HOPUOWHECKMX HAYK / REVIEW OF LAW SCIENCES n ‘



WENT D‘qb

2026-YIL 3-SON
VOLUME 10

ISSUE 3 / 2076

12.00.01 - DAVLAT VA HUQUD NAZARIYASI VA TARIXI.
HUOUOIY TA'LIMOTLAR TARIXI

<
2
B
&
3

7

NN

& UNNES

moddiy boylik yoki davlat manfaati uchun
shunchaki vosita bo‘lishi mumkin emas. Bu
g‘oya I. Kantning insonni fagat maqsad sifati-
da ko'rish haqidagi kategorik imperatividan
bir necha asr oldin Sharq huquqiy tafakku-
rida inson markazlashtirilgan tizim mavjud
bo‘lganligini ko‘rsatadi.

Navoiyning inson va hokimiyat mu-
nosabatiga doir qarashlari uning adolatli
hukmdor haqidagi tasavvurlarida ayniqsa
yaqqol namoyon bo‘ladi. “Xamsa”, “Mahbub
ul-qulub”, “Vagfiya” va boshqga asarlarida
davlat boshqaruvining ma’naviy-huqugqiy qiy-
mati xalqg manfaatiga xizmat qilish, adolatni
ta’'minlash va zulmga yo‘l qo‘ymaslik bilan
bog‘lanadi. Bunda hukmdorning shaxsiy fazi-
latlari fagat axloqiy talab sifatida emas, balki
hokimiyatni amalga oshirish sifatini belgilov-
chi mezon sifatida talqin etiladi. Shu jihatdan
Navoiy qarashlari Forobiyning fozil davlat va
fozil hukmdor haqidagi ta’limoti bilan kon-
septual vorislikka ega. Har ikki mutafakkirda
ham davlat o0‘z-o‘zicha oliy maqgsad emas,
balki inson va jamiyatning munosib hayotini
ta’'minlash vositasidir.

Biroq Navoiy konsepsiyasini zamonaviy
inson huqugqlari doktrinasi bilan aynanlash-
tirish metodologik jihatdan to‘g'ri bo‘lmaydi.
Uning asarlarida zamonaviy ma’nodagi sub-
yektiv “inson qadr-qimmatiga bo‘lgan huquq”
konstruksiyasi mavjud emas. Navoiy mero-
sining huquqiy ta’limotlar tarixi uchun aha-
miyati boshqa jihatda - hokimiyatni uning
insonga yetkazadigan foyda yoki zarari orqali
baholash, zulmni hokimiyatning axloqiy-hu-
quqiy legitimligini yo‘qotuvchi holat sifatida
ko‘rish hamda adolatni davlat boshqaruvi-
ning markaziy mezoniga aylantirishidadir.
Aynan shu xususiyatlar uning garashlarini
inson qadri g'oyasining tarixiy-doktrinal
rivojlanishidagi muhim bo‘g‘in sifatida baho-
lash imkonini beradi.

Yevropa Uyg'onish davri tafakkurida
inson qadri mustaqil falsafiy muammo dara-
jasiga ko‘tarilgan. J. Piko della Mirandolaning
(Pico della Mirandola, 2012) “Inson qadri

haqida nutq” asari insonning oz mohiyatini
erkin belgilash qobiliyatini uning betakror
gadri sifatida asoslagan. Yangi davr tabiiy-
huquqiy ta’limotlari ushbu g‘oyani huquqiy
tekislikka ko‘chirgan. Inson tabiatan erkin
va teng huquqli mavjudot sifatida davlatdan
oldin keluvchi huquqglarga ega deb e’tirof
etilgan. Ushbu evolyutsiyaning cho‘qqisi 1.
Kant (1998) ta’limotidir. U axloq metafizika-
sida narsalarning narxi va shaxsning qadri
o‘rtasida prinsipial farq o‘tkazadi: narxga
ega narsa boshgasi bilan almashtirilishi
mumkin. Qadr esa har ganday ekvivalentdan
yuqori turadi. Kategorik imperativning inso-
niyat formulasi har bir shaxsga hech qachon
faqat vosita sifatida emas, balki har doim
ayni paytda maqsad sifatida munosabatda
bo‘lishni talab etadi. Ana shu formula zamo-
naviy inson huqugqlari doktrinasining falsafiy
o‘zagini tashkil etadi va instrumentalizatsiya-
ni taqiqlash prinsipi sifatida konstitutsiyaviy
sud amaliyotiga singib ketgan.

Yuqoridagi ta’limotlarni qiyosiy tahlil qi-
lish inson qadri g'oyasining Sharq va G‘arb si-
yosiy-huquqiy tafakkurida bir xil mazmunda
shakllanmaganini ko‘rsatadi. Qadimgi Sharq
va Markaziy Osiyo ta’limotlarida inson gadri,
avvalo, shaxsning jamiyatdagi ma’naviy ma-
gomi, adolatli boshqaruv va hukmdorning
xalq oldidagi mas’uliyati orqali namoyon
bo‘lgan bo‘lsa, antik tafakkurda u dastlab
fazilat va ijtimoiy maqom bilan bog‘langan,
stoitsizmda esa asta-sekin universallik
xususiyatini kasb etgan. Forobiy va Navoiy
qarashlarining o‘ziga xosligi shundaki, ularda
inson qadri alohida subyektiv huquq shaklida
ifodalanmagan bo‘lsa ham, davlat hokimi-
yatining maqsadi va chegarasini belgilovchi
mezon sifatida namoyon bo‘ladi. Hokimiyat
inson kamoloti va xalq farovonligiga xizmat
qilgan taqdirdagina axloqiy-huqugqiy jihatdan
oglanadi. Kant konsepsiyasida esa mazkur
g‘oya shaxsning avtonomligi va insondan
vosita sifatida foydalanishni rad etish orqali
individual-huquqgiy mazmun kasb etadi. Bu
bilan Sharq ta’limotlarida inson gadrining

ustuvor modeli “adolatli davlat - mas’ul
hokimiyat - e’zozlangan inson” munosabati
orqali, G‘arb klassik an’anasida esa “avtonom
shaxs - tabiiy huquq - davlat hokimiyatining
chegarasi” modeli orqali rivojlangan. Biroq
mazkur ikki yo‘nalish bir-birini inkor etmay-
di: ularning tarixiy rivojlanishi insonning
davlat faoliyatining vositasi emas, balki uning
asosiy magqsadi ekanligi haqidagi umumiy
siyosiy-huquqiy g‘oyaga olib keladi.

Korib chiqilgan siyosiy-huquqiy ta’limot-
larni qiyoslash inson qadri g'oyasining tarixiy
rivojlanishida nafaqat vorislik, balki uning
mazmunini tushunishdagi prinsipial farglarni
ham aniqglash imkonini beradi. “Avesto”da
insonning gadri, eng avvalo, uning ezgulik
va yovuzlik o‘rtasida ongli axloqiy tanlov
gila oladigan mas’ul mavjudot ekanligi orqali
namoyon bo‘ladi. Demak, bu bosqichda inson
qadri davlat tomonidan tan olinadigan yuri-
dik magomdan ko‘ra, insonning ichki axloqiy
salohiyatiga bog‘langan. Forobiy ushbu masa-
lani siyosiy-huquqiy tekislikka yaqinlashtirib,
inson kamoloti bilan davlatning magsadi
o‘rtasida bevosita bog'liglikni ta’kidlaydi.
Uningcha, fozil davlatning legitimligi fugaro-
larni saodat va komillikka yetkazish vazifasi
bilan belgilanadi. Navoiyning qarashlarida
esa mazkur munosabat yanada amaliy tus
olib, hokimiyatning inson va xalq oldidagi
mas’uliyati, adolat va zulm mezonlari orqali
ifodalanadi. Kant konsepsiyasida tarixiy
rivojlanishning boshqa modeli shakllanadi.
Unga ko'ra, insonning qadri davlat boshqa-
ruvining sifatiga yoki shaxsning fazilatlariga
bog‘liq bo‘lmagan, uning avtonom va aql-id-
rokli mavjudot ekanligidan kelib chigadigan
ajralmas qiymat sifatida asoslanadi.

Mazkur farq inson qadri konsepsiyasi
evolyutsiyasini oddiy tarzda “Sharqdan
G‘arbga” o‘tgan yagona chiziqli jarayon
sifatida talgin qilish mumkin emasligini ko‘r-
satadi. “Avesto”da axloqiy tanlov subyekti,
Forobiyda kamolotga intiluvchi inson, Navo-
iyda adolatli boshqaruvdan manfaatdor va
zulmdan himoyalanishi lozim bo‘lgan shaxs,

Kantda esa o‘z-o‘zicha maqgsad bo‘lgan av-
tonom shaxs konseptual markazga chiqadi.
Shunga ko‘ra, Sharq siyosiy-huquqiy tafak-
kurida inson qadri ko‘proq shaxs, jamiyat va
adolatli hokimiyat o‘rtasidagi munosabatlar
orqali ochib berilgan bo‘lsa, Kant falsafasida
u insonning davlat va jamiyat tomonidan tan
olinishidan qat’i nazar mavjud bo‘lgan ichki
giymati sifatida asoslanadi. Bu tafovutlarni
hisobga olish tarixiy ta’limotlarni zamonaviy
kategoriyalarga mexanik moslashtirishning
oldini oladi va ayni paytda ularning inson
gadri doktrinasiga qo‘shgan o‘ziga xos hissa-
sini aniglash imkonini beradi.

Shu asosda inson qadri g‘oyasining tari-
xiy-huquqiy evolyutsiyasida to‘rtta o‘zaro
bog'lig, biroq mazmunan farqlanuvchi daraja-
ni ajratish mumkin. Birinchisi, insonning ax-
loqiy giymatini tan olish; ikkinchisi, inson ka-
molotini davlatning maqsadi bilan bog‘lash;
uchinchisi, hokimiyatning  legitimligini
uning insonga munosabati orqali baholash;
to‘rtinchisi, inson qadrini shaxsning ajralmas
giymati va davlat hokimiyatini cheklovchi
universal prinsip sifatida e’tirof etish. Mazkur
evolyutsiya inson qadri tushunchasining
axloqiy-falsafiy g‘oyadan siyosiy-huquqiy
mezonga, undan esa zamonaviy huquqgning
fundamental prinsipiga aylanish jarayonini
ifodalaydi. Shu bilan birga, ushbu bosqichlar-
ni qat’iy xronologik ketma-ketlik deb emas,
tarixiy sharoitlarda shakllangan konseptual
modellar sifatida tushunish lozim.

Muhokama

O‘tkazilgan qiyosiy tahlil inson qadri ha-
qidagi tarixiy ta’limotlarni uchta konseptual
model asosida tizimlashtirish imkonini beradi.
Birinchisi, status modelida insonning qadri
uning ijtimoiy mavqeyi, fazilati va jamiyat-
dagi o‘rni bilan bog'liq bo‘lib, uning dastlabki
ko‘rinishlari antik siyosiy-huquqiy tafakkurda
namoyon bo‘ladi. Ikkinchisi, axloqiy-antro-
pologik model insonning qadrini uning aql-
idroki, erkin tanlovi, ma’naviy kamolotga qo-
dirligi va adolatli munosabatlarning subyekti
ekanligi bilan asoslaydi. Forobiy va Navoiy

ta’'limotlari hamda boshqa falsafiy asosda Kant
konsepsiyasi ushbu modelning turli tarixiy
ko‘rinishlarini ifodalaydi. Uchinchisi, nor-
mativ-konstitutsiyaviy modelda inson qadri
davlat tomonidan beriladigan maqom yoki
imtiyoz emas, balki davlat hokimiyatining
chegaralarini belgilovchi, shaxs huquqlarini
talgin qilishga yo‘naltiruvchi va hokimiyatning
insonga munosabatini baholash imkonini
beruvchi fundamental huquqiy prinsipga
aylanadi. Mazkur uch model o‘rtasidagi tarixiy
o‘tish inson qadri konsepsiyasining maqom-
dan shaxsning ichki qiymatiga, shaxsning ichki
giymatidan hokimiyatni cheklovchi huquqiy
prinsipga tomon rivojlanganini ko‘rsatadi.

Shu asosda qiyosiy tahlil inson qadri
g‘oyasining tarixiy transformatsiyasida
bir-biri bilan bogliq bir necha konseptual
yo‘nalishlarni  aniglash imkonini beradi:
insonning axloqiy qgiymatini tan olish; inson
kamolotini davlatning magsadi bilan bog'lash;
hokimiyatning legitimligini uning insonga
munosabati orqali baholash; nihoyat, inson
gadrini shaxsning ajralmas qiymati va davlat
hokimiyatini cheklovchi universal huquqiy
prinsip sifatida e’tirof etish. Ushbu yo‘nalishlar
inson qadri tushunchasining axloqiy-falsafiy
g‘oyadan siyosiy-huquqgiy mezonga, undan esa
zamonaviy huquqgning fundamental prinsipiga
aylanish jarayonini ko‘rsatadi. Biroq ularni
qat’ly va barcha sivilizatsiyalar uchun bir xil
xronologik bosqichlar sifatida emas, turli ta-
rixiy sharoitlarda ozaro kesishib rivojlangan
konseptual tendensiyalar sifatida tushunish
lozim.

Shu bilan birga, Sharq va G‘arb siyosiy-
huqugqiy tafakkurini qiyoslash ular o‘rtasidagi
fargni faqat jamoaviylik-individuallik garama-
qarshiligi bilan tushuntirish yetarli emasligini
ko‘rsatadi. Markaziy Osiyo mutafakkirlari me-
rosida inson qadri, asosan, “adolatli davlat -
mas’ul hokimiyat - e’zozlangan inson” muno-
sabati doirasida asoslangan: insonning qadri
davlat boshgaruvining sifati va hokimiyatning
axloqgiy-huquqiy legitimligini  belgilovchi
mezonlardan biri sifatida namoyon bo‘ladi.

Yevropa tabiiy-huquqiy va Kklassik falsafiy
an’anasida esa “avtonom shaxs - tabiiy huquq
- cheklangan hokimiyat” modeli tobora ustu-
vorlik kasb etgan. Ushbu modellar tarixiy va
konseptual jihatdan aynan bir xil emas, biroq
ularning rivojlanish mantig‘i umumiy - inson
davlat faoliyatining oddiy vositasi bo‘lishi
mumkin emasligi haqidagi prinsipga olib ke-
ladi. Tadqgiqot nuqtayi nazaridan aynan mana
shu konvergensiya inson gadri konsepsiya-
sining Sharq va G‘arb siyosiy-huquqiy tafak-
kuridagi umumiy hamda o‘ziga xos jihatlarini
aniqlash imkonini beradi.

O‘zbekistonning zamonaviy konstitutsi-
yaviy taraqqiyoti mazkur tarixiy-doktrinal
evolyutsiyani milliy huquqiy tizim doira-
sida yangicha bosqichga olib chiqdi. Yangi
tahrirdagi Konstitutsiyada inson huquq va
erkinliklari, sha’ni va qadr-qimmatining
ustuvor ahamiyat kasb etishi inson qadrini
faqat deklarativ qadriyat sifatida emas, dav-
lat hokimiyati faoliyatini baholash mezoni
sifatida tushunishni talab giladi. Shu nuqtayi
nazardan, milliy konstitutsiyaviy modelning
o‘ziga xosligi Sharq siyosiy-huquqiy tafakku-
ridagi insonga xizmat qiluvchi adolatli davlat
g'oyasi bilan zamonaviy konstitutsiyaviylik-
ning shaxs avtonomiyasi, huquq ustuvorligi
va davlat hokimiyatining huquqiy chegara-
lari kabi tamoyillari o‘rtasidagi mazmuniy
uyg‘unlikda namoyon bo‘ladi. Biroq tarixiy
g'oyalar bilan zamonaviy konstitutsiyaviy
normalar o‘rtasidagi bunday bogliglikni
bevosita huquqiy vorislik sifatida emas, balki
siyosiy-huquqiy tafakkurdagi konseptual
davomiylik sifatida baholash metodologik
jihatdan to‘g'riroqdir.

Bugungi kunda inson qadrining kons-
titutsiyaviy darajada e’tirof etilishi uning
amaliy mazmuni avtomatik ravishda anig-
langanini anglatmaydi. A. Barak (2015) inson
gadrini ham konstitutsiyaviy qadriyat, ham
konstitutsiyaviy huquq sifatida tahlil qilishi,
C. Dupre (2015) esa Yevropa konstitutsiyaviy
rivojlanishida ushbu kategoriyaning tobora
kuchayib borayotgan rolini ko‘rsatishi inson

gadrining huquqni qo‘llash jarayonida mus-
taqil talgin mezoniga aylanishi mumkinligini
tasdiglaydi. Biroq bunday yondashuvning
samaradorligi inson qadriga murojaat
qilishning aniq huquqiy mezonlari mavjud-
ligiga bog‘liq. Aks holda mazkur prinsip turli
mazmundagi qarorlarni asoslash uchun
qo‘llaniladigan mavhum kategoriya bo'lib
golishi mumkin. Shu sababli mazkur maqo-
lada inson gadrini nafaqat tarixiy-huquqiy
kategoriya va konstitutsiyaviy qadriyat, balki
gonun ijodkorligi hamda huquqgni qo‘llashda
muayyan mezonlar orqali tekshirilishi mum-
kin bo‘lgan umumhuquqiy prinsip sifatida
rivojlantirish zarurligi asoslanadi.

Mazkur nazariy qarama-qarshiliklarni
huquqgiy ta’limotlar tarixi nuqtayi nazari-
dan baholash inson qadri kategoriyasining
kamida uchta konseptual modelini ajratish
imkonini beradi. Birinchisi status modeli
bo‘lib, unda qadr shaxsning jamiyatdagi
mavgqeyi, fazilati yoki ijtimoiy maqomi bilan
belgilanadi. Uning tarixiy ko‘rinishlari antik
siyosiy-huquqiy tafakkurda yaqqol namo-
yon bo‘ladi. Ikkinchisi axloqiy-antropologik
modelda insonning qadri uning aql-idroki,
erkin tanlovi, ma’naviy kamolotga qodirligi
va boshqa insonlar bilan adolatli munosabat
qurish salohiyatidan kelib chigadi. Forobiy,
Navoiy va Kant ta’limotlari turli falsafiy asos-
larda bo‘lsa-da, aynan shu modelning rivojla-
nishiga xizmat qilgan. Uchinchisi - normativ-
konstitutsiyaviy modelda esa inson qadri
davlat tomonidan beriladigan imtiyoz emas,
balki hokimiyat faoliyatining chegaralarini
belgilaydigan va boshga huquqlarni talgin
qilishga yo‘naltiruvchi oliy huquqiy prinsipga
aylanadi. Ushbu modellar o‘rtasidagi tarixiy
o‘tish inson qgadri tushunchasining mazmu-
nan kengayib borganini ko‘rsatadi va bunda
u dastlab ayrim shaxslarning maqomini
ifodalagan bo‘lsa, keyinchalik inson tabiatiga
x0s universal xususiyat sifatida e’tirof etilib,
nihoyat davlat hokimiyatini huquqiy jihatdan
cheklovchi mezon darajasiga ko'tarilgan.
Tadqiqotning nazariy natijasi aynan ushbu

transformatsiyani Sharq va G‘arb huquqiy
tafakkurining o‘zaro qiyosi asosida tizimlash-
tirishdan iborat.

O‘zbekistonning konstitutsiyaviy taraqqi-
yoti ushbu global tendensiyaning milliy hu-
quqiy meros bilan uyg‘unlashgan namunasini
taqdim etadi. Yangi tahrirdagi Konstitutsiyada
O‘zbekiston ijtimoiy davlat deb e’lon qilindi,
inson huquq va erkinliklari, sha'ni va qadr-
gimmati oliy qadriyat sifatida mustahkam-
landi hamda davlat organlari faoliyatining
insonga xizmat qilishga qaratilganligi belgi-
landi. E'tiborga molik jihati shundaki, konsti-
tutsiyaviy islohot jarayonida “inson - jamiyat
- davlat” prinsipi ustuvor etib belgilandiki,
bu Forobiy ta’limotidagi davlatning inson
kamolotiga xizmat qilishi g‘oyasi, Navoiy asar-
laridagi ijtimoiy adolat mezoni hamda Kant
falsafasidagi shaxsning maqsad sifatidagi
maqomi bilan mazmunan hamohangdir. Shu
tariqa milliy konstitutsiyaviy modelda Sharq
mutafakkirlari merosi va umuminsoniy stan-
dartlar sintezi ro'y berdi. Tadqiqot davomida
aniqlangan asosiy muammo shundaki, inson
gadri prinsipining konstitutsiyaviy mustah-
kamlanishi uning amaliy mexanizmlari, xu-
susan, huquqgni qo‘llash amaliyotidagi talqin
mezonlari bilan to‘ldirilishini taqozo etadi.
Boshqa tadgiqotlar natijalari bilan qiyoslash
ham shuni ko‘rsatadiki, ushbu prinsip sama-
radorligi sud hokimiyati tomonidan uning
mazmunini izchil ochib berilishiga bog'liq.

Tadqgiqot natijalaridan kelib chiqgib, inson
qadrini ulug‘lash prinsipini amaliyotga izchil
tatbiq etish bo‘yicha quyidagi takliflar ilgari
suriladi.

Birinchidan, normativ-huquqiy hujjatlar
loyihalarini huquqiy ekspertizadan o‘tka-
zishda inson qadr-gqimmatiga ta’sirni baho-
lashning alohida mezonlarini ishlab chiqish
maqgsadga muvofiq. Bunday baholash qonun
loyihasining fagat yuridik-texnik sifati yoki ti-
lining tushunarliligini emas, balki undagi nor-
malar shaxsni davlat maqsadlariga erishish
vositasiga aylantirib qo‘ymasligi, insonning
erkin tanlov doirasini asossiz cheklamasligi,

kamsituvchi yoki nomutanosib huquqiy oqi-
batlarni keltirib chigarmasligi hamda davlat
organlariga inson sha’ni va qadr-qimmatiga
nomuvofiq ortiqcha diskretsion vakolatlar
bermasligini aniqlashga qaratilishi lozim. Shu
magsadda normativ-huquqiy hujjatlar loyiha-
larining tartibga solish ta’sirini baholash va
huqugqiy ekspertiza jarayoniga “inson qadriga
ta’sir” mezonini kiritish taklif etiladi. Mazkur
mezon inson gadrini deklarativ konstitutsiya-
viy qadriyatdan qonun ijodkorligi jarayonida
tekshiriladigan amaliy huquqily mezonga
aylantirish imkonini beradi.

Ikkinchidan, inson sha’ni va qadr-gimma-
tiga daxldor nizolarni ko'rib chigishda sudlar
uchun inson gadrini baholash mezonlarini
doktrinal jihatdan ishlab chiqish taklif etiladi.
Mazkur test to‘rtta o‘zaro bog‘liq savol asosi-
da qurilishi mumkin. Birinchisi, davlat qarori
yoki huquqiy norma shaxsni mustaqil huquq
subyekti sifatida e’tirof etadimi? Ikkinchisi,
shaxs davlat yoki boshqa subyektlarning
magsadlariga erishish vositasiga aylantiril-
mayaptimi? Uchinchisi, uning erkin tanlovi,
jismoniy va ma’naviy daxlsizligi hamda ijtimo-
iy-huquqiy maqomiga nomutanosib aralashuv
mavjud emasmi? To‘rtinchisi, qo‘llanilgan
cheklov insonning qadr-qimmatini saqlagan
holda ko‘zlangan qonuniy maqsadga erishish-
ning eng maqgbul vositasimi? Bunday yonda-
shuv Navoiy ta’'limotidagi insonni zulm va
hokimiyatning o‘zboshimchaligidan himoya
qilish g'oyasi hamda Kantning insonni hech
gachon faqat vosita sifatida ko‘rmaslik tamo-
yilini zamonaviy huquqgni qo‘llash amaliyoti
bilan bog'lash imkonini beradi.

Uchinchidan, oliy yuridik ta’limning davlat
va huquq nazariyasi hamda siyosiy va huqu-

qiy ta’limotlar tarixi fanlari mazmuniga inson
qadri konsepsiyasining tarixiy-huquqiy evol-
yutsiyasini qiyosiy o‘rganishga bag‘ishlangan
alohida o‘quv modulini kiritish taklif etiladi.
Mazkur modulni an’anaviy ravishda muta-
fakkirlar qarashlarini ketma-ket bayon qilish
asosida emas, balki inson va davlat, hokimi-
yatning chegaralari, adolat va inson qadri,
insonni fagat muayyan maqsadga erishish
vositasi sifatida qarash va undan foydalanish-
ni taqiqlash kabi muammoli bloklar bo‘yicha
tashkil etish maqgsadga muvofig. Bunda
Forobiy va Navoiy qarashlarini Kant, tabiiy
huquq maktabi va zamonaviy konstitutsiyaviy
nazariyalar bilan qgiyoslash talabalarda milliy
siyosiy-huquqgiy merosni zamonaviy huquq
kategoriyalari orqali tahlil qilish ko‘nikmasini
shakllantirishga xizmat qiladi.

Xulosa

O‘zbekiston  Respublikasining  yangi
tahrirdagi Konstitutsiyasida inson sha’ni va
gadr-qimmatining ustuvor huquqiy qadriyat
sifatida mustahkamlanishi mazkur tarixiy
evolyutsiyaning zamonaviy milliy-huqu-
gqiy bosqichi sifatida baholanishi mumkin.
Bunda inson qadri faqat alohida huquqgni
ifodalovchi kategoriya emas, balki davlat
va shaxs o‘rtasidagi munosabatlarning
mazmunini belgilaydigan konstitutsiyaviy
mezon sifatida namoyon bo‘ladi. Shu nuqtayi
nazardan, “inson - jamiyat - davlat” tamoyili
milliy siyosiy-huquqiy tafakkurdagi adolatli
boshqgaruv va insonga xizmat qiluvchi davlat
haqidagi tarixiy g‘oyalarni zamonaviy konsti-
tutsiyaviylikning shaxs erkinligi, huquq ustu-
vorligi va hokimiyatning huquqiy cheklanishi
prinsiplari bilan uyg‘unlashtirish imkonini
beradi.

